
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՀՈՒՆԻՍԻ 19-Ի N 744-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  

1.  Ընթացիկ իրավիճակը և իրավական ակտի ընդունման 
անհրաժեշտությունը
Հայաստանի Հանրապետության կառավարության 2008 թվականի հունիսի 19-ի «Օդային երթևեկության կազմակերպման, աերոնավիգացիոն կապի և դիտարկման, աերոնավիգացիայի օդերևութաբանական ապահովման, աերոնավիգացիոն տեղեկատվության ծառայություն իրականացնող կազմակերպություններին թույլտվություն տալու կարգը հաստատելու մասին» N 744-Ն որոշումը (այսուհետ՝ Որոշում) կանոնակարգում է Հայաստանի Հանրապետության օդային տարածքում ու աերոդրոմներում քաղաքացիական օդանավերի աերոնավիգացիոն սպասարկումն իրականացնող կազմակերպություններին թույլտվություն տալու գործընթացը: 
«Հայաստանի Հանրապետության կառավարության 2008 թվականի հունիսի 19-ի N 744-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետ՝ Նախագիծ) մշակման անհրաժեշտությունը պայմանավորված է քաղաքացիական ավիացիայի միջազգային կազմակերպությունների կողմից հաստատված ընթացակարգերի և դրանցով սահմանված պահանջների փոփոխություններով, մասնավորապես ուժը կորցրած են ճանաչվել Եվրակոնտրոլ կազմակերպության ԷՍ ԷՅ ԱՐ ԱՐ (ESARR) կանոնակարգերը՝ պայմանավորված  քաղաքացիական ավիացիայի ոլորտին առնչվող Եվրամիության կանոնակարգերի (EU Regulation) ընդունման հետ, ինչպես նաև սահմանվել են լրացուցիչ պահանջներ աերոնավիգացիայի օդերևութաբանական ապահովում իրականացնող կազմակերպությունների նկատմամբ՝ կապված թռիչքների անվտանգության ապահովման հետ: Հետևաբար Նախագծի ընդունումը նապատակաուղղված է մատնանշված պահանջներին Որոշման համապատասխանեցմանը:
2. Առաջարկվող կարգավորման բնույթը 
Միաժամանակ, Նախագծով հստակեցվել են թույլտվություն տալու և թռւչքների անվտանգությանն առնչվող փոփոխությունների իրականացման գործընթացների շրջանակներում իրականացվող ուսումնասիրությունների ժամկետները, ինչպես նաև կատարվել են խմբագրական բնույթի լրամշակումներ։ 
3.  Նախագծի մշակման գործընթացում ներգրավված ինստիտուտները, անձինք և նրանց դիրքորոշումը.
Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության և Հայաստանի Հանրապետության տարածքային կառավարման և ենթակառուցվածքների նախարարության Քաղաքացիական ավիացիայի կոմիտեի  կողմից:
4.  Ակնկալվող արդյունքը
Օդային տրանսպորտի բնագավառում քաղաքականության արդյունավետության բարձրացմանը։
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
«Հայաստանի Հանրապետության կառավարության 2008 թվականի հունիսի 19-ի N 744-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ լրացուցիչ ֆինանսական միջոցների և պետական բյուջեի եկամուտներում և ծախսերում փոփոխությունների անհրաժեշտություն չկա:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2024թթ. ծրագիր, ոլորտային և/կամ այլ ռազմավարություններ. 
Նախագծի մշակումը բխում է Հայաստանի Հանրապետության կառավարության 2021-2026թթ. ծրագրի «Ենթակառուցվածքների զարգացում» 3-րդ գլխի «Տրանսպորտ» 3.1 բաժնի «Օդային տրանսպորտ» մասի 2-րդ պարբերության ապահովման պահանջներից:

